
______________________________________________________________________

KITSISO YA PUSO 

______________________________________________________________________ 

LEFAPHA LA METSWEDI YA DIMENERALE LE MAATLA 

Nm. R. ….....……...    2025 

NATIONAL RADIOACTIVE WASTE DISPOSAL INSTITUTE ACT, 2008 (MOLAO 53 

WA 2008): MELAWANATAOLO E E KA GA POPEGO YA KOPO YA SETIFIKEITI SA 

TATLHO YA LESWE LA MARANG A A KOTSI, 2025  

Tona ya Motlakase le Maatla, Ngk. Kgosientsho Ramokgopa o, go ya ka karolo 23(1), ka 

puisommogo le karolo 29(1)(a) ya National Radioactive Waste Disposal Institute Act, 

2008 (Molao 53 wa 2008), dirile melawanataolo mo Šejuleng. 

_____________________________ 
NGK. K. RAMOKGOPA, MP 
TONA YA MOTLAKASE LE MAATLA 
LETLHA: 

ŠEJULE 

Thulaganyo ya Melawanataolo 

1. Ditlhaloso

2. Maitlhomo le tiriso ya Melawanataolo

3. Go dirwa ga kopo ya setifikeiti sa kopo ya tatlho ya leswe la marang a a kotsi

4. Setlhogokhutswe le tshimololo

Mametlelelo 

FOROMO A (Foromo ya Kopo ya Setifikeiti sa Kopo ya Tatlho ya Leswe la Marang a a 
Kotsi) 

Ditlhaloso 

 

1. Mo Melawanataolong eno lefoko kgotsa tlhagiso efe e e neilweng bokao mo 

Molaong e na le bokao joo e bile, ntle le fa bokao bo kaya ka mokgwa osele— 

“modirakopo” o kaya motho yo o rometseng kopo ya setifikeiti sa tatlho ya leswe la 

marang a a kotsi go ya ka karolo 23 ya Molao; 

“Motlhankedikhuduthamagamogolo” o kaya motho yo o thapilweng kgotsa yo o 

tlhomilweng jalo go ya ka karolo 16(1) kgotsa 16(5)(a) ya Molao; 

“tatlho” e kaya go tloswa ga leswe mo lefelong le le letleletsweng la tatlho ya leswe; 

“motlhagisi wa leswe la marang a a kotsi” o kaya motho ofe yo o letleletsweng ke 

bothati jwa taolo jo bo maleba jwa Aforikaborwa, go tsamaelana le molao o o diriswang, 

yo ditiro tsa gagwe di nang le ditlamorago tsa tlhagiso ya leswe la marang a a kotsi; 

"Molao" o kaya National Radioactive Waste Disposal Institute Act, 2008 (Molao 53 wa 

2008); le 

“Melawanataolo eno” e kaya Melawanataolo e e ka ga Popego ya Kopo ya Setifikeiti sa 

Tatlho ya Leswe la Marang a a Kotsi, 2025. 

Maitlhomo le tiriso ya Melawanataolo 

2. (1) Maitlhomo a Melawanataolo eno ke go tlhoma popego e e laetsweng ya 

kopo ya setifikeiti sa tatlho ya leswe la marang a a kotsi mabapi le go latlhwa ga leswe la 

marang a a kotsi kwa lefelong le le letleletsweng la tatlho ya leswe. 

(2) Melawanataolo eno e diriswa mo motlhagising wa leswe la marang a a kotsi

mo Rephaboliking, yo o tshwanetseng go latlhela leswe la marang a a kotsi kwa lefelong 

le le letleletsweng la tatlho ya leswe le go laola tsamaiso ya kopo ya yona.      

Go dirwa ga kopo ya setifikeiti sa kopo ya tatlho ya leswe la marang a a kotsi 

3. (1) Motlhagisi wa leswe la marang a a kotsi yo o eletsang go latlhela leswe la 

marang a a kotsi kwa lefelong le le letleletsweng la tatlho ya leswe o tshwanetse go dira 

kopo ya setifikeiti sa tatlho ya leswe la marang a a kotsi kwa go 

Motlhankedikhuduthamagamogolo, go ya ka karolo 23(1) ya Molao. 

(2) Modirakopo o tshwanetse go dira, ka go kwala, kopo e e tladitsweng mo

foromong e ka bogolo e tsamaelanang le Foromo A. 

(3) Kopo e tshwanetse go patwa ke dikwalo tse di latelang:

(a) dikhopi tse di kanetsweng tsa dikwalo tsa kwadiso ya setlamo sa modirakopo le,

fa modirakopo e le setheo sa semolao, kaelo go molao o o se theileng e

tshwanetse go dirwa mo foromong ya kopo; le

(b) boto kgotsa tshwetso ya batsholadišere e e rebolang kopo le motlhankedi yo o

tlhomilweng go dira kopo.

(4) Modirakopo o tshwanetse go romela dikhopi tse di gatisitsweng  di le pedi,

go akaretsa le ya tlholego, tsa kopo kwa atereseng e e latelang: 

National Radioactive Waste Disposal Institute, Elias Motsoaledi Str Ext. 

R104 Pelindaba, Madibeng Municipality, 0240, 

le khopi ya seileketeroniki ya kopo ka imeili go info@nrwdi.org.za. 

(5) Motlhankedikhuduthamagamogolo o tshwanetse go sekaseka kopo le go

netefatsa gore tshedimosetso e obamela dielo tsa kamogelo le tatlho ya leswe la marang 

a a kotsi jaaka go umakilwe mo karolong 5(c) ya Molao. 

(6) Motlhankedikhuduthamagamogolo ga a tshwanela go rebola setifikeiti sa

tatlho ya leswe la marang a a kotsi fa─ 

(a) kopo e sa patwa ke epe ya tshedimosetso e e tlhagisitsweng mo

molawanataolotlaleletsong (3); le

(b) setheo se sa sekaseka le go tlhatlhoba leswe la marang a a kotsi mabapi le go

latlhwa go ya ka kobamelo ya dielo tsa kamogelo le tatlho ya leswe la marang a a

kotsi, jaaka di beilwe ke setheo go tsamaelana le karolo 5(c) ya Molao.

(7) Motlhankedikhuduthamagamogolo o tshwanetse go itsise modirakopo ka

ga poelo ya kopo ya gagwe go ya ka karolo 23(2) ya Molao, ka go kwala, mo matsatsing 

a le 90 a Setheo se amogetseng kopo e e feletseng ya setifikeiti sa tatlho ya leswe la 

marang a a kotsi. 

Setlhogokhutswe le tshimololo 

4. Melawanataolo eno e bidiwa "Melawanataolo e e ka ga Popego ya Kopo ya

Setifikeiti sa Tatlho ya Leswe la Marang a a Kotsi" e bile e tlaa tsena mo tirisong ka 

letlha la go phaslatswa ga yona mo Lekwalodikgannyeng la Puso.      

Mametlelelo 

FOROMO A (Foromo ya Kopo ya Setifikeiti sa Kopo ya Tatlho ya Leswe la Marang a a 
Kotsi) 

FOROMO A 

SETHEO SA BOSETŠHABA SA TATLHO YA LESWE LA MARANG A A KOTSI 

FOOMO YA KOPO YA SETIFIKEITI SA TATLHO YA LESWE LA 
MARANG A A KOTSI [go ya ka National Radioactive Waste 

Disposal Institute Act, 2008 (Molao 53 wa 2008)] 
(Mabapi le tiriso ya semmuso fela)   

Go: MOTLHANKEDIKHUDUTHAMAGAMOGOLO 

Ka kopo ela tlhoko gore modirakopo yo leina la gagwe le 
tlhagisitsweng fa tlase o dira kopo ya Setifikeiti sa Tatlho ya Leswe la 
Marang a a Kotsi go ya ka Karolo 23(1) ya NRWDI Act, 2008. 

Karolo A: Dintlha tsa Modirakopo 

Leina ka botlalo: 
__________________________________________ 

Nomorokwadiso ya Setlamo: __________________________ 

Aterese e e Kwadisitsweng ya Kantoro le Nomoro ya Kgolagano 

___________________________________________________ 

_____________________________Mog: __________________ 

Imeili: ________________________Sele: _________________ 

Aterese e e Kwadisitsweng ya Setsha le Nomoro ya Kgolagano 

___________________________________________________ 

_____________________________Mog: __________________ 

Imeili: _______________________Sele: __________________ 

Karolo B: Dikwalo tse di tlhokegang 

(a) Dikhopi tse di kanetsweng tsa dikwalo tsa kwadiso ya setlamo
sa modirakopo. Fa modirakopo e le Setheo sa semolao,

kaelo go molao o o se theileng e tshwanetse go dirwa mo 
foromong ya kopo; le 

(b) Tshwetso ya boto kgotsa batsholadišere e e rebolang kopo le
motlhankedi yo o tlhomilweng go dira kopo.

Kitsiso: Modirakopo o tshwanetse go romela dikhopi tse di 
gatisitsweng di le pedi (2) (go akaretsa le ya tlholego) tsa 
(di)kopo kwa atereseng ya lefelo mmogo le khopi ya
seileketeroniki ya kopo ka imeili go info@nrwdi.org.za

ELA TLHOKO: 
Ke fela batho ba ba 
eletsang go dira kopo ya 
Kopo ya Setifikeiti sa Kopo 
ya Tatlho ya Leswe la 
Marang a a Kotsi ba 
tshwanetseng go tlatsa 
foromo eno. 

Bofitlha 

Tshedimosetso yotlhe e e 
mo foromong eno e tlile go 
tsholwa ka bofitlha jo bo 
tseneletseng e bile ga e ne 
e senolwa kgotsa e diriswa 
mabapi le maitlhomo 
mangwe ape ntle le go 
tlhatlhojwa ga badirakopo. 

Go golagana le Setheo: 
Setheo sa Bosetšhaba sa 
Tatlho ya Leswe la Marang 
a a Kotsi (NRWDI). 
Elias Motsoaledi Str Ext., 
R104 Pelindaba, 
Madibeng Municipality 
0240 

Private Bag X1 
Pretoria 
0001 
Rephaboliki ya 
Aforikaborwa 
Mog: 012 305 3222 
Imeili: Info@nrwdi.org.za 

Nomoro ya Kopo 

Letlha le e 
Amogetsweng        

Karologanyo          

Karolo C: Karologanyo ya Bosetšhaba ya Leswe la Marang a a Kotsi 
 

Karologanyo Dintlha 

Setlhopha sa Leswe  

Moela wa leswe  

Mofuta wa leswe  

Sebopego sa leswe  

Dipharologantsho tsa 
leswe 

 

Lenaanethoto le le 
bonelwang pele 

 

Sephuthelo sa leswe1  

 
Karolo D: Ditlhokego tsa tlaleletso 
i) Fa modirakopo e le setheo sa semolao, tshwetso ka Boto ya Bakaedi ba Setheo e e rebolang 

kopo ya Setifikeiti sa Tatlho ya Leswe mmogo le leina la moemedi yo o reboletsweng go dira 
kopo mo boemong jwa setheo. 

ii) Khopi e e kanetsweng ya thebolo e e maleba ka bothati jwa taolo jwa Aforika Borwa. 
iii) Dithebolo tsotlhe tse dingwe tse di maleba tse di amanang le ditirwana tsa pele tsa tatlho le 

ditsamaiso tsa motlhagisi wa leswe la marang a a kotsi le thebolo ya Molaodi wa Bosetšhaba 
wa Nyutlelia mabapi le thwalo ya leswe la marang a a kotsi go tswa kwa lefelong lesele. 

iv) Tshedimosetso nngwe efe e e ka tlhokwang ke Motlhankedikhuduthamagamogolo. 

 
Tlhomamiso: 
 
Nna, modirakopo, ke tlhomamisa/netefatsa gore tshedimosetso e e tlametsweng mo kopong eno, 
le mo dikwalong tse di mametleletsweng mo go yona, e nepagetse e bile ke ya boammaaruri. 
 
 
Leina: _______________________________    Tshaeno: _______________________ 
 
Aterese: _________________________________________________________ 
 
Letlha: _________________ 

 
1  “sephuthelo sa leswe” se kaya setlhagiso sa tlwaetso se se akaretsang sebopego sa leswe le seduti sefe le dikgoreletsi tsa 

ka fa gare (jk. dimatheriale tse di monyang le laenara), jaaka se baakantswe go tsamaelana le ditlhokego tsa go tshwara, 
go rwala, go boloka le/kgotsa tatlho. 




